Weihnachde — wie’s fricher war

Im Alder — odda bild ma sisch’s nur inn?

do rennt die Zeid, do flieht se dohin.

Wie had sisch friecher so e Monad gezoh

vum Erschde bis zum Uldimo.

Awwer heid - odda kummt’s 44m nur so vor —
Is gar nix meh dron an some Johr.

Jetzt is es schun widda ball so weid,

es kummt die kalde Winderzeid.

Awwer e klddner Lischtblick is in Sischd:
Dezember, Weihnachde, Kerzelischd.
Besonnersch fier die Kinna isses scheen.
Denge mol drohn, wie mir ware kldén.

Es Chrischdkindsche kummt nur bei die Brave,
die unardische lasst es Jesuskind laafe.

So honn mirs gelehrt unn uns ohngestrengt
Nur jo lieb ze sinn, damit’s uns beschenkt.




Die Vorfriad war omm scheenschde doch.
Die Erwardunge vielleicht monchmol ze hoch.
Awwer de Chrischdboom in seiner Pracht

had uns Kinna schun froh gemacht.

Omm Finschda homma uns die Nisja bréad gedriggt,
honn vorwitzisch dursch die Vorhéng gespiggt,

ob’s Chrischdkind — es kinnd jo mol sinn —

mir nit zufillisch zu Gesischd kinnde grien.

Gonz ungeduldisch honn mir gewaad,

bis es endlisch in da Stubb gebimmelt had.
Do sinn mir in das Zimma geschlisch:

Ei, do ware de Boom unn de Gawedisch.

,.Stille Nacht, heilige Nacht* honn mir mitnonner gesung.
Doch kaum war de ledschde Ton vaklung,

do sinn mir zum Weihnachdsdisch geflitzt.

(Mir hodde beim Singe jo schun gespitzt).

Hoffendlisch had das Chrischdkindsche uns nit vagess!
Unn hoffendlisch had’s aach unser Wunschzeddel gelds!
Schun die Auspaggerei war donn e Plasier,

die Bindscha, das scheene Weihnachdsbabier.

Das had awwer die Mamme gleisch geholl und vawahrt
Niggschdes Johr hamma’s donn ze Kaafe gespart.

Mei Pubbescheesje! Jetzt honn isch’s endeckt.

Es war unnerm Gaawedisch vasteckt.

Es war scheen sauwer renoviert, .
hod neie Kissja mit Wollingscha vaziert. &
Unn mei Pubb, das alde Gretsche

Hod e rosa Spitzekladdsche.




Mei klddner Bruder - was is der stolz

mit seinem Schaukelpéér aus Holz.

Unn unser Aldschder — der kunnt's kaum begreife.
Do leid ebbes Rundes mit roder Schleife.

E eschda ledderna Fuflball, ach is der scheen!

Jetzt konner awwer bolze gehen.

Uffem néggschde Paggsche steht ., Kathrina® druff.
Gonz vorsischdisch macht mei Schweschder es uff.

Ach is das scheen! E rodes Lacktéschje!

Unn e Spischel unn e Parfiimfléschje.

Unser Babbe, weil mir Méide sinn geschickt,
gridd a Schal, vun Hond gestrickt.

Es ndggschde Paggsche is gonz kldén.

Das is das Geschenk fier de Mamme gewiin.
E bundes Schirzje fa in die Kisch

unn ¢ Wachsduchdeck fa uff de Disch.

Awwer noch meh war uffem Disch ze siehn.

Oma unn Oba solle jo aach ebbes grien.

Die Oma gritt e Schnilljesduch, mollisch unn warm,
mit longe Fronzelle aus glénzendem Garn.

De Oba gritt e Tonpeif, Sauzahn honnse gesaht,
unn Rolltuwack, dasser was ze paffe had.

Unn es ledschd Péggsche, das is nit zevill,

das is fa se all: e ,,Mensch, dérjer disch“- Spiel.

So war Weihnachde zu der domolisch Zeid.
So war’s fricher — awwer heid is heid.

Die Zeid — so isses halt — bleibt nit stehn.

Ob ma wolle odda nit, ma misse mit ihr gehen.
Doch wehre eisch nit, nemmes stillschweischend hin,
unn danke Gott, dass ma noch debei dirfe sinn.




